
ХХ ғасырдың басында дәрілік өсімдіктерді қолдану  барлық дәрілік
заттарды қолданудың 80 % ғана құрады. Бұл көрсеткіш антибиотиктік,
синтетикалық және гормональды препараттардың шығуына байланысты
өсімдіктекті дәрілер қолданысының төмендеуіне себепші болды. Алайда
қазіргі кезде синтетикалық препараттарды  шығарудың орасан  зор
мүмкіндіктеріне қарамастан, дәрілік өсімдіктерге деген қызығушылық артып,
заманауи ғылыми медицинада оларды қолданудың өзектілігі артып келеді.

Фитотерапияның артықшылығы ол дәрілік өсімдіктердің ағзаға тез
сіңіп, әсер ету  комплексінің ағзада тез таралуынан. Бұл препараттар ас
қорыту жолында биологиялық белсенді заттарды сіңіретін, жасуша
протоплазмасын өміршеңдігін қамтамасыз ететін, жасушаны жүйке
жүйесінің медиаторларымен байланыстырып, ферментативті белсенділгін
күшейтіп, ағзадан  уытты  заттардың бөлініп  шығуын қамтамасыз ететін
компоненттерге бай (Соколов В.Д., 2003).

Микроағзалардың генетикасы және биохимиясы арасындағы
биологияның бір саласы - гендік инженерия болып табылады,
тұқымқуалаушылық ақпаратын басқару арқылы биохимиялық жолмен
гендерді синтездеу, гендерді клондау, ағза жасушасынан бөлініп алынған
немесе жаңадан синтезделген гендер, гендердің құрылысын және қасиетін
өзгертуге мүмкіндік берді (Вишнякова И.А., 2003).

Тегі өзгертілген өнімдерді қоректік заттардың сақталу мерзімін ұзарту
үшін қосатындығы жалпыға белгілі, дегенмен олардың өздерінің тағамдық
құрамының өзгеруіне байланысты адам денсаулығына қосалқы әсер етуі
мүмкін. Осындай өнімдер жануарлар ағзасына қалай әсер ететіндігі жайлы
мәліметтер де өте сирек кездеседі (Квестидзе Э.Г., Кпртадзе Э.Г.,
Садунашвили Т.А., 2009).

Осы ғылыми жұмыстың мақсаты – тегі өзгертілген өнімдерді
қабылдаған егеуқұйрықтардың ағзасына дәрілік өсімдіктер (қалақай,
итмұрын, салаубас және аюқұлақ) тұндырмаларының тигізетін әсерін зерттеу
болып табылды.

Дәрілік өсімдік шикізатын жинау мен кептіру жалпыға белгілі
әдістермен орындалды. Дәрілік өсімдіктердің (қалақай, итмұрын, салаубас
және аюқұлақ) тұндылмалары дайындалып, олардың физико-химиялық



қасиеттері салыстармалы түрде анықталып, егеуқұйрық ағзасына әсері етуі
зерттелді (Соколов В.Д., 2003).

Зерттеулерге аталық және аналық жынысты, салмақтары 200-300 г
болатын  егеуқұйрықтар (8) қолданылды. Оларды 2 топқа (тәжірибелік және
бақылау) бөлінді. Бақылау топтарына  тегі өзгертілген өнімдер (соя,
асбұршақ, кока-кола сусыны), ал тәжірибелік топқа дәрілік өсімдіктердің
тұндылмалары 10 күн бойы берілді.

Жануарлардың сыртқы жағдайы бақыланып, ұйқы және бүйрекүсті
бездерінің морфометриялық көрсеткіштері (салмағы, оның ұзындығы, ені
мен қалыңдығының қатынасы) есепке алынды (Газизова А.И., Ибраева Г.С.,
Акимбекова А.Ф., Бекенова А.Б., 2013).

Зерттеу нәтижесінде дәрілік өсімдіктердің тұндырмалары дайындалып,
олардың органолептикалық көрсеткіші бойынша итмұрын сары түсті, мөлдір,
тұнбасыз, қышқыл дәмді; аюқұлақ аздап қызғыш сары, жағымсыз ащы;
қалақай және салаубас сары қоңыр түсті, тұнбалары бар, ащы қышқыл дәмді
болып келетіндігі анықталды. Химиялық қасиеттері бойынша аюқұлақтың
сутектік көрсеткіші 5ке тең, көмірсу итмұрында ғана болмайтындығы
айқындалды.

Қалақай тұндырмасын қабылдаған жануарларда гемоглобин мен
эритроциттердің мөлшерін, салаубас лейкоциттер мен эритроцитттердің тұну
жылдамдығын арттыратындығы айқындалды.

Сонымен, тегі өзгертілген өнімдерді қабылдаған егеуқұйрықтардың
ағзасына дәрілік өсімдіктердің әсер ететін мүшелері мен қызметтеріне
байланысты деп тұжырымдауға болады.


